
Lisomo 2: Khwaabumbiwa Mushifaani
sha Wele

Khuurakikha 1:26-27

e Musambo shiina isi babandu bakhafananamo ni bibuumbe bibindi? Wele aarambisaa shina
nga shekhubonelakho nga nabuumba?

e Bubonelo shina bubuuli mu Wele bubuunyoleekhana mu mundu? Imbaalileekho bukaali
buryoo.

Soma Tsizapuli 139:13-16

e Bunyiilili buno bukhuboolela shina khumuukaaso kwe babandu ?

e Wibasa bunyiliili buno buwaamba khubandu balala namwe boosi ?

Mulituli likekhe lye khukhupanisilamo bibibaso :

e Bandu shina beesi bakhaaboonamo kumukaaso ta?

e |njeeli shina isi khunyala khwokesa babandu khuuri muli bekumukaaso isi Wele ?



Lisomo 4: Luka 2:52 mu chati

Mukhushibona Tsinjeeli tse khutsowamo khwa Yesu

Byekhutsowa Kamakeesi Byemumubili Byemumwoyo Byengolakana

Lisomo 5: Tsinjeeli Tse Khuyeta

Injeeli Tsinjeeli tseesi Ikanisa inyaala yayeetaamo

Lisomo 6: Umwayi Wong

Abaoo Umwayi mu Kanisa injeshe mushifo shikyafu mu shirimba shikali.Lisiina lyewe bari
Wong.Wong abee wakhuyila imbuka ingaali mushsinta isho taa,awulila ari Wele wamurumile
ibweneyo -.lkanisa abee ishili injeeshe nibabandu nga— 40. Babafuura bukali abee bakyelema ni
babaana.Wong aba ni kimilimo kibilii.Akholeelelaala khubona ari abalolelela babandu bano bulaayi
nga Umwayi wawe nikhuramba kumulimo khukabilila umukyelema ni babaana bewe babilii.

Lunakhu lutwelaa,nga yaali ikhola yewe,enyukha khulomba isi Wele.Wenyukha wakwaara,warula
mbola, waburusa itaala, waraakikha khusoma Ibaibulu. Wasoma Isaya kumurwe 58,wawulila khuliila
khwa Wele Iwe itsiisaya isi akana.

Ilii nikhwo khuno khusibaa khwesi narobola: khuukangula kimikosi kimisiro abe
kikyababowa.Khulekhuula baabowe babe baakaangule,ni khurusawo kiminyololo abe kikyababowa
babaandu. Khuubuya intsala sikhuli nikhwo khuukabanana bliyo byoowo ninaabo beesi intsala
ilya,shikhulu nikhwoo khuuwa bukoono isi abo babaakhaali ekhukona ta, namwe nga waboone
umundu uuli bukhuna,wamuwaa she khukwaara nalundi siwaakha khukhwiibisa khu balebe boowo?

Wong aanyala khukhwiloseela khusoma taa.Kumwoyo kwewe kwasolana ni bibibaso. Singaa nga
Wele afeeyo naabi khu batambi,lwashina Wong eenyola nga ali mubutambi ni tsindwaale tsi
tsamenyula kumwoyo kweewe? Abaa wamanya injeli isi babaandu mu shisntsa shewe nga
nabakhakakhoo khumenya bulamu.Abaa bimuminilisa . Wong naye umwene nga bilyo ibimumala
nalundi nga nanyala ni khukula kamaleesi kekhukanga bemungo taa.Webasaa,”Wele ali waeeenaa?
Sharonewa shino shiwambakana shiryeena ni byesi babaandu be shisinta sheesi bakana?

Nga ashikunyana ni bibibaso bino,umundu wakhoonyaka khumulyango “lwee naanu?” Likoona lya
mwilamo liiri, “Wong,lsese Yesu,.” “Naanuu?” Wong wareeba. “, Wong ,isese Yesu” likoona

lyamwilamo. “Mumatsima,iwewe naanu?” Wong wareeba. Likoona lyamwilamo,”Wong,Isese Yesu
.Netsiile lIwekhuuba nawulile khulilaa khwe kumwooyo kwoowo ingaana utsokese bibikhutambisa.”

Likoona lyawulilikhana nga lyekamatsima. Wong ,wekuulawo lulwiisti.Yaaba mumamilimili nga
nikhuboona ali khuboona bulayi taa , ne waboona nga neebasiliisa ari Yesu . “Yingiila,Umukasya,”
Wong walooma. “ Ta, Wong, ndii khukaana khukyeendekho mushisintsa sho utsokyeseekho bibifuna
kumwooyo kwoowo .”Nga ashiyangaa, Wong wafukilisaa ne warewuula ari , “Kane khukyenda nga
khwikeendelesa—ifulaa ibeele ingaali naabi ,bunyaluu bukali ni biyiikoo nabyo ikhuli nabyoo ta

Nga babiira mutsinkundoo tse mushisintsa , Wong waboolele Yesu tsingano tse tsuu tseesi baba nga
babirakho. Wamwokesa isi umukhaasi uwaaba nga nekulisaa khubesawo babaana. Abawo umusetsa
umumeesi nga akhuupa umukelema wewe ni babaana nga wameelile—kimilundi kimingi.Eyoo
nayoo,abamoo pulesidenti we shisintsa shino ,uwee batsaaka kamabeesa nga asuubisaa
khubafuunila kumuunyakaasi—nengaa niye akanywaamu ni khukhupilamo isiimbi.



Baabiira aakari mushifoo shikhabaamo shinduu shoosi taa mu shisintsa .Shinoo abaa shabaa
shebabaandu khubusaanilamo,ne aari shaayitsula bunyaalu ni tsimbeba. “wabooone itsuu iyoo?”
Wong,wareeba nga wokeeselele itsuu imbii naabi khu lukiingi . “Umukyelema mutwela ni babaana
bewe bane bamenyamoo. Isuulula—buubi naabi. Bali batambi.Bali ni bye khulya bifwiiti
,byekhukwaara nabyo bitiini,nalundi buli imbuuka baba balwaale.” Khumbukee eno abee bolele
khulusikye lwe lukiingi isii shisintsa shino shombeekhekhakho. Wong ,wamwokeesa “Asii wo—isii
bakhaasi ni babaana batsya bafuna kameetsi.Imbawoo isi khufuna kameetsi khuno taa”

Wong wayukhiila khusoonda,nee wawulila likoona lye khulila. Nga naalola waboona Yesu nga naliila!
Wong waboona aari bibindu bibikiila walila nibyoo bitweela byeene bibiilisa Yesu. Wong warakikha
khukaniikha,nee Yesu wamuwamba kumukhoono,wamuusililila,wamuloma aari “ ingaana
khukhwolesana bitsilililwa byaase mu shisintsa shenywee.”

Manguu koo Wong ,wenyoola nga walolele shisintsa sheewe. Yesu warakiikha khumubolelaa Wong
naaye waboona bibiindu byeesi Yesu abaa alii khunyonyola—nga nibyo biili khukholekha! Yesu
wakanikha khubandu babaali mukanisa ya Wong—nga nabaali batambi —nga bakabanana nibyeesi
baba nabyoo ni babesanwa bawee. Buuli lunakhu bebikhiilakho,kumukyeele mu khakebe.Nga
Iwasabiiti nalwoola,buli mundu abaa nikhakeebe nga khakhetsuufu isi barera mu Kanisa
khukabanana ni baba nga batambi be mushisitsa ,mulisiina lya Krisito. Bakhola shitwela sheene shoo
khu sabuuni,Bakyelema be muKanisa bakyeniiyilakho banamuulekhwa buli mundu wefunilakho
uwewe—nga babayeeta khusiinga,khuteekhanialkho, khufaakho khu baana bawe nga balwaalile.

Yesu wakanikha khubyeekimiilimo,Wong wabona nga babandu bali ni kimilimo. Nga kimisheemba
ikiili kimilayi taa,ikibawa shirifa ni khukhwoolelesaa byeesi bakana mubulamu. Yesu wakanikha khu
tsitsuu ,Wong waboona itsoo tsiimbi, ni tse kamaasulula nga tsayuusiwile.Akhaaba nga itsiili
tsimiliuu,nenga tsindayi atee tsakhila khumenyawamo . Yesu wakaniika khu bye kameetsi,kametsi
ke mu tsipayipu kabaawo mubisintsa bibyakhiila isii babaana ni bakyelma bafunila kametsi
kamaalayi. Yesu wakanikha khu buyonjo,Wong waboona biyiiko nga buli mutwela aali nisii
atsyamoo.Induumi ye bisasalo iyaaba aakari ee shisintsa nga barusawoo nga aari iliwoo bisaala isii
babaana bali khukhwinyayiila lifundoo . Yesu wakanikha khu bulamu buyusiwile, Wong wabona
umukhasi uwaba nga eekulisaa aari, ali ni kumulimo kwelukoosi nga ayeeta babaana bewe .
Umusetsa uwaba nga ali umumeesi aari umugoosi wekhukaana nalundi nga papa. Pulesidenti aari
ayeeta shisintsa sheewe.

Lwanyuma Yesu walooma aari, “Wong,Loleelela Ikanisa !” Wong walola. Nga itsiitsuufu,nga
abuliila,nga aleekela nikhuraangilila babandu bewe mumwoyoni mu bikhoolwa byekhukaanana nga
nuwulila .Yesu wanyonyola aari, “Wong, khubonekheela khuuno nikhwo khukana khwaase isi
shisintsa showoo. Ingaana uukabanane khubonekhela khuuno uraakikhe khurangilila babandu
khwoleleele .”



Wong wilaamo, “Nee Umukasya ,nga khuli batambil!” “ Yesu wareeba Wong mbola, “Nanu
uwarangilla babaana ba Isilayili khubira mu nyaantsa Imbeseemu? Nanu uwakhupisamo kimikaati ni
tsinyeeni waliisa basaani tsiguumi tsirano ni bakhaasi ni babaana? Naanu uwongeela kamafura ke
khukhalanga ni buufu bwe’ngaano bya namulekhwa we Zaraefasi nio bemungo babe ni bilyo
bibamala kimiiko kitaaru? Nanu uwasiilisa inyatsa ye Galilaya?” “Umukasya Iwe niiye uwashikhola,”
Wong wiilamo. “Aari, Wong, wulila sheesi ikhulomeele khukhola. Kabanana sheesi uli nasho,yakhaba
nga shikekhe.Langilila khukana khwase khulayii isi babandu boowo —bye mumubili ni mumwoyo.
Kane imonese liswa lyenywe!”

Wong wawulila itwaaya nikholyokha , umukyelema wewe wakholola, abee bwabulushile. Wong
walola Yesu nenga namuubona taa . wereeba,” namaa mumaaroo, khubeele khuboneekhela? Wong
aamanya aari aama khukhwakanana Yesu taa,nee afuuna khutengela khushaakha khwekhufaayo khu
batambi khwa Wele.Wafuna khukhubonekhela khushaakha nga naakha khurangilila babandu
khukhwoksana khukaana khwa Wele mu shisintsa.

e Bikosi shina bibyanyolekhana mu shisintsa sho Mwaayi Wong ? Kabananisaa bikosi bino
mu tsiikhalaala tsiine: Byekumwoyo,byengolakana,byemumubili ni mumakeesil.

e Khukaana khwa Wele khwe shisintsa shino khuli shina? Biraamo muubikosi bino
shitweelatweela,lwayuma uuboone sheesi Yesu aweeyoo nga shekhuukhwiilaamo isi buli
shikoosi.

e Yesu aloomela Wong khukhoola shina?



Lisomo 6: Jose ni Maria nga
shekhukhuyikilakho

Itsuu ya Jose ni Maria yawambiwa ni kumuulilo yashaa ni bibindu byoosi . Ingoolobe,nga bali ni
babaana bawee baraano atweela ni baleebe baba likhuumi muntsuu umwoo. Mbawoo shifoo she
babaandu bandii musaafu khumenyaa naabo taa.Aari abee Jose waamala khuliima,khubyaala
khaniimiloo kheewe nga aari walindiliile khukhungula nga byalabiile mu mweesi kitari
ibweeni.Kamapeesa kooosi nga kaweelaa munimilo atee aari intsuu yashiile .

Bindu shina isi mungo munoo mukaana?
Bindu shina biliiwoo mu shisintsa munoo binyaala byayeeta?

e Babandu

e Byekhuraambiisa

e Bibindu byekhurambisa nga bikhuuwa buyeeti




